Carol haf am y flwyddyn 1761.

1.

Gwrandewch, y Cymry hawddgar, yn sydyn ar lais adar

Yn pyncio mor ffyddlongar fawl i’r hawddgar haf;

Fe ddylen ninne, ddynion, ragori ar adar gwirion

Gan geisio mawl yn gyson drwy foddion doethion daf.

2.

Mae’r gog a’i cherdd foreol a’r hedydd yn fwy rhadol,

Y ceiliog bronfraith breiniol a’i byncie moddol ’Mai;

Y dynion mor ddifuchedd am seinio mawl cysonedd

Yn dilyn llid a dialedd, yn rhyfedd iawn bob rhai.

Byrdwn
Duw, cadw d’enwog dwysog di yn gadarna’ noddfa i ni,

Gweddïwn gyda’r trydydd George am gadw ein rhi mewn rhôl,

A chadw’r wir Efengyl wen tra bo chwyth dros byth yn ben
A’r eglwys waredd luniedd len rhag Pab a’i offeren ffôl.

3.

Mae Duw yn danfon llawndra o firoedd ac o fara

I bawb o’r dyrnas yma, yn gadarna’ rhwydda’ rhai;

Mi ddylen ninne yn bendant gydactio nabl a dectant

I Frenin y gogoniant ( moliant ddechre Mai.

4.

Ni welodd neb (mae’n hysbys) dymhore mor dymherus,

Y gaea’ yn bur gynfforddus a gwanwyn dawnus da;

Ond inni ymendio ein buchedd a moli’r Iesu santedd

Fe ddengys ei drugaredd yn rhyfedd eto yr ha’.

Byrdwn

5. 

Er bod rhyfeloedd ciedd a gerwin anhrugaredd

A llawer iawn y llynedd yn gorwedd yn eu gwaed,

A’r plase yn cael eu llosgi mewn trafel a’r pentrefi,

Rhown foliant i Dduw Celi, mae Cymru drwyddi ar draed.

6.

Mae’r haul a’r sêr nefoledd yn dangos, hyn sydd ryfedd,

Holl wyrthie’r Arglwydd santedd yn rhwyddedd i bob rhai;

Mae blode, coed a gerddi, y lafandr gwych a’r lili

A’r rhosys mân yn rhesi i gyd yn moli Mai.

Byrdwn

7. 

Edrychwn ar y meysydd yn cydymwisgo o newydd

I ddangos gwyrthie’r Arglwydd, ein Llywydd, heb ddim llai,
Gan dyfu i fyny yn fwynedd a llawnion fel y llynedd

Trwy ddangos rhad anrhydedd, gorfoledd mawredd Mai.
8.

A hynny ddylen ninne, ymwisgo’n llawn o flode,

Y rhain yw glân galonne i ddangos modde Mai,

A rhodio’n fore beunydd (’n miwsig hyd y meysydd

Yn rhadol fel yr hedydd, nod hylwydd, sy uwch ein tai.

Byrdwn
9. 

Deffrown o drymgwsg pechod ac iwsiwn lân gydwybod,

Rhown fawl i’r nefol Drindod, mae hynny yn ddefod dda;

Duw, ledia bawb o’th bobol o hyn o fyd amserol

I oleuni, bawb olynol, dragwyddol haeddol haf.

10.

Mae oed ein Prynwr santedd mil seithgant, trigain mlynedd

Ac un o gyfri’ gwaredd, yn rhyfedd iawn medd rhai;

O! trefna, Dduw’r gogoniant, bob undeb inni yn bendant

A gole i bawb a’i gwelant i gasglu mwyniant Mai.

Ffynhonnell

Carol Haf am y Flwyddyn 1761.

1.

Gwrandewch y Cymry howddgar, yn sydyn ar lais adar

Yn pyngcio mo’r ffyddlongar, fawl i’r howddgar Hâf

Fe ddylen innau Ddynion, ragori a’r adar gwirion;

Gan geisio mawl yn gyson, drwy foddion doethion daf.

2.

Mae’r Gôg a’i cherdd foreuol, ar Hedydd yn fwy rhadol

Y Ceiliog Bronfraith breiniol, a’u pyngciau moddol mai;

A dynion mor ddi fuchedd, am seinio mawl Cysonedd,

Yn dilin llid a dialedd, yn rhyfedd iawn bob rhai.

Byrdwn
Duw cadw d’enwog d’wysgog di, yn gadarna noddfa ini,

Gweddiwn gyda’r trydydd-G; am gadw’n rhi mewn rhol;

A chadw’r wir Efengyl wen, tra bochwyth dros byth yn ben

A’r Eglwys waredd liniedd len, rhag Pâb a’i offeren ffol.

3.

Mae Duw yn danfon llowndra, o firoedd ag o Fara,

I bawb o’r deurnas, yma, ’n gadarna rhwydda rhai,

Mi ddylen ine’n bendant,  a gyd actio Nabl a dectant;

I Frenin y gogoniant, a moliant ddechre Mai.

4.

Ni welodd neb mae’n hyspys, dymhorau mo’r dymherus

Y gaua’n bur gynfforddus, a gwanwyn downus dâ,

Ond ini ymendio’n buchedd, a moli’r Iesu Sanctedd;

Fe ddengus ei drugaredd, yn rhyfed etto’r Hâ.

5.

Er bod Rhyfelodd ciedd, a gerwin anrhugaredd

A llawer iawn y llynedd, yn gorwedd yn eu gwaed,

A’r plasau’n cael i llosgi, mewn trafel a’r pentrefi;

Rhown foliant i Dduw celi, mae cymru drwyddi a’r draed.

6.

Mae’r Hauel a’r Sêr nefoledd, yn dangos hyn sydd ryfedd

Hôll wrthiau’r Arglwydd sanctedd, yn rhwyddedd i bob rhai;

Mae Blode coed a gerddi, y Lafand’r gwych ar Lili,

A’r Rhosus mân yn rhesi, eu gyd yn moli mai.

Byr.

7.

Edrychwn a’r y meusydd, yn cyd ymwisgo [ ] newydd,

I ddangos gwrthie’r Arglwydd, ein llywydd heb ddim llai

Gan dyfu i fynu’n fwynedd, a llownion fel y llynedd,

Trwy ddangos rhâd anrhydedd, gorfoledd marwedd mai.

8.

A hynnu ddylen ine, ymwisgo’n llawn o flode,

Y rhain i’w glan galone, i ddangos modde mai,

A rhodio’n fore beunydd, a’n mîwsig hyd y meusydd,

Yn rhâdol fel yr Hedydd, nod hylwydd sy uwch i’n tai.

Byr.

9.

Deffrown o drymgwsg pechod, ag iwsiwn lân gydwybod,

Rhown fawl i’r nefol drindod, mae hynny’n ddefod dda

Duw Ledia bawb o’th bobl, o hyn o fyd amserol,

I oleuni bawb olynol, dragwyddol haeddol hâf.

10.

Mae oed i’n Prynnwr sanctedd, Mil saithgan Trigain mlynedd

Ag un o gyfri gwaredd, yn rhyfedd iawn medd rhai,

O trefna Dduw’r gogoniant, bob undeb ini’n bendant

A golau i bawb a’i gwelant, i gasglu mwyniant mai.

Hugh Jones, Llangwm, a’i Cant

Y testun 

Argraffwyd yn yr Amwythig gan Stafford Prys (fl. 1758–82) tros Hugh Evans. Gwelir y dyddiad 1761 mewn print ar yr wynebddalen.

